
CYFARCHIAD
Pleser o'r rawyaf yw cael eich cyfarch trwy gyfrwng y rhifyn

cyntaf hwn o'r Tincer, y papur bro diweddaraf, a chystal dechrau drwy
ddweud gair am y "fro" y bydd yn ceisio'i gwasanaethu. Y mae'n
ymestyn o dop plwyf Trefeurig (sy'n cynnwys copa Pumlumon gyda llaw)
i'r môr yn y Borth, ac yn cynnwys felly y pentrefi canlynol yn nhrefn
yr wyddor - Bancydarren, Y Borth, Bow Street (sy'n cynnwys am y tro
Nantyfallen, Pen-rhiw, Pen-y-garn a Rhydypennau, ond diau y cawn
drafod hyn ymhellachl), Clarach, Cwmerfyn, Cwmsymlog, Dôl-y-bont,
Glan-wern, Llanfihangel Genau'r-glyn, Penrhyn-coch, Pen-y-bont
Rhydybeddau a Salem Coedgruffydd. Ardal gyfoethog, fel y gwelir,
0 ran hanes a thraddodiad, a'n gobaith yw y bydd y papur hwn yn fan
cyfarfod i'r gwahanol bentrefi ac ardaloedd hyn, lle gallwn gyfnewid
hanesion am ein gorffennol a'n presennol, a hynny gobeithio mewn dull
difyr a diddorol. Gobeithio hefyd y bydd yn ddolen gyswllt rhwng y
rhai hynny sydd â'u gwreiddiau yn yr ardal ers cenedlaethau, a'r
'dynion dwad' a ymgartrefodd yma, ac sy'n awyddus i ddod i adnabod eu
cynefin newydd yn well.

Yn ôl yr hyn a ragwelir ar y foment, ni bydd ei gynnwys, a siarad
yn gyffredinol, yn wahanol i gynnwys papurau bro eraill, oherwydd y
nod yw cynhyrchu papur amrywiol a chartrefol fel hwythau, papur a
gyfrifir yn fuan iawn yn rhan o'r teulu megis, a phapur na fydd ar neb
ofn cyfrannu iddo boed adroddiad neu lythyr, hanesyn neu gân, pan
deimla ar ei galon yr hoffai wneud hynny. Ond y mae rhai pobl yn
ardal y papur - heb enwi neb - a allai osod cryn arbenigrwydd ar ei
gynnwys, a'i wneud yn hynod ymhlith papurau bro, ped aent ati i roi
pin ar bapur. A gawn ni apelio atynt i beidio â bod yn shei, a
meddwl o ddifrif am gyfrannu'n gyson?

Y peth pwysig i'w gofio ydyw mai papur bro yw'r Tincer - nid
papur plaid nac enwad na mudiad o unrhyw fath. Y mae ein cymdogion
yn ardal Tal-y-bont wedi taro ar enw arbennig o hapus ar bapur bro,
sef Papur Pawb, ond hoffem bwysleisio y bydd Y Tincer hefyd yn bapur
1 bawb yn y fro hon. Prynwch e, darllenwch e, ac ystyriwch e'n bapur
i chi. A phan welwch gyfle i'w wella mewn unrhyw ffordd, rhowch
wybod.

FELLY, YN YR^ARDAL HYFRYD HON SY'N YMESTYN O'R MYNYDD I ' R MOR - DEWCH
I NI SIARAD Â'N GILYDD.

Nid gwaith hawdd yw dewis enw i bapur bro, ac nid heb lawer o chwilio
a chwalu y daethpwyd o hyd i'r enw uchod. Yr hyn a roddodd fod i'r
syniad, wrth gwrs, yw llyfr diddan Mr.Tom Macdonald Y Tincer Tlawd,
a gyfieithwyd mor fedrus gan y diweddar Haydn Morgan, Tregerddan,
sy'n sôn am grwydriadau ei dad o bentref i bentref ac o ddrws i ddrws
yn yr union ardal hon. Gwerthu nwyddau oedd diben y crwydriadau
hynny, ond mae'n si r y byddai llawer un a drigai yn y bythynnod a'r
pentrefi nwyaf anghysbell yn edrych ymlaen at ymweliad y tincer er
rawyn cael clywed am ddigwyddiadau diweddaraf ei gylchdaith. Yn hynny
o beth, o leiaf, gobeithio y bydd yr un peth yn wir am y Tincer hwn.
Hwyrach y bydd ambell un yn teimlo na ddylem fod wedi defnyddio enw
a ddeilliodd o'r Saesneg ar bapur bro Cymraeg, ond y mae enghreifftiau
mor gynnar â'r bedwaredd ganrif ar ddeg ohono yn yr iaith, ac fe'i
defnyddiwyd yn gyson ar hyd y canrifoedd wedi hynny, nes ei fod
bellach wedi hen ymgartrefu yn ein plith.

Y mae ardal Bow Street, Llandre a
Dol-y-bont wedi addo codi £100 tuag
at yr W l Gerdd Dant a gynhelir yn
Nhal-y-bont ar Dachwedd 12fed.
I'r diben hwnnw cynhelir NOSON FAWR
yn Neuadd Rhydypennau, nos Wener,
Hydref 28ain. Manylion yn y rhifyn
nesaf o'r Tincer.

Cerddorion leuanc

Y naw cerddor ieuanc o ardal Bow Street a Llandre a ddewiswyd yn aelod-
au o Gerddorfa Genedlaethol Ieuenctid Cymru eleni, gyda'u hyfforddwr
Mr Alan Wynne Jones, Trefnydd Cerdd Ceredigion. 0'r chwith i'r dde
(top) Martin Bates, Ian Smith, Claire Jones, Cathryn Murray (gwaelod)
Heledd Ann Hall, Wyn Morgan, Catrin Hall, Kathryn Thomas, Nerys Ann
Jones. Llongyfarchiadau a dymuniadau da iddynt bob un.

Tegnyn Jonea

21 Maes Ceiro

Bow Street 560

Cyllid

Gwydol Owen

1 Maes Âfallen

Bow Street 349

Dosbarthu

Eddie Jones

Dryslwyn

Bow Street 503

Teipio

Mrs Malr Evans

18 líaes Ceiro

Bow Street 640

Cynllunio a Gosod
Erddyn James
Hnn MelTÌlle Jones

Ffotograffwyr
Eric Hall
Owen fetkin

Bow Street
Vernon Jonea

Gaer-wen Bow St.344

Clarach;

iíra T. Griffiths

Mrs Cyrus Evans

Parch Richard Davies

Dol - y-bont :

Mrs Llinos Evans

Dol-werdd

Llandre, Dole a ' r oylch:

Mrs S.A.Magor
Maeayfedwen

Bow St. 611

Mrs Mary Thomas

Croesawdy

Trefeiirig:

Mrs Edwina Davies
Darren Villa
Bow St. 296

Penrhyn-coch;

I'w benodi

Y Borth;

Mrs N. Hayes

Dunatall

T Borth 255

Urs T. Pryae

Gerlan

Y Borth 295

Aelodau era i l l o ' r Pnyllgor

Golygyddol

Brian Daviea, Gareth W. Jonea,

(iwyn Jones, R.Gerallt Jonea

Cyhoeddwyd gan Bwyllgor Y Tincer

ac argraffwyd gan Y Lolfa

Cof io Dafydd
Ym mis Gorffennaf 1951, dad-

orchuddiwyd cofeb i Ddafydd ap
Gwílym yn Ystrad Fflur gerllaw
man ei fedd, fel y tybir, ac yn ei
araith ar yr achlysur hwnnw, meddai
T.H.Parry Williams, "Wedi dechrau
fel hyn drwy osod y gofeb hon ger
ei fedd, siawns na ddaw'r dydd i
sylwi ar ardal Bro Gynin, a gwneud
rhywbeth teilwng i ddynodi'r
fangre lle ' . i ganed". Bellach,
daeth y dydd hwnnw, diolch i ' r
Academi Gymreig, ac í haelioni
Cyngor y Celfyddydau. Dydd Sadwrn,
Medi 3ydd, dadorchuddiwyd cofeb ger
y fan llw tybir y safai cartref
Dafydd gynt, gan Dr.Thomas Parry,
y pennaf awdurdod ar ei waith, ar
dir a roddwyd i ' r pwrpas gan Dr.
Christopher Fysh, T Dafydd. Cyn
y dadorchuddio, cynhaliwyd cyfarfod
yng Nghapel Salem Coedgruffydd, a
chafwyd anerchiadau gan Mr David
Jenkins a Mrs Rachel Bromwich, a
darllenwyd neges gan Dr.Fysh.
Cafwyd eitemau cerddorol yn ystod
y cyfarfod gan Gor Garn Maelgwyn
o dan arweiniad Mrs Gaenor Hall. Y
llywydd oedd Dr.Bobi Jones, Cad-
eirydd yr Academi. I gyd-fynd â ' r
dadorchuddio yr oedd yr Academi
hefyd wedi trefnu noson o ddehongli
a darllen gwaith Dafydd ap Gwilym
yn Stiwdio Theatr y Werin a darli th
gan Dr.Parry yn ogystal.

Ganed Dafydd ap Gwilym tua ' r
flwyddyn 1320 ym Mrogynin, a bernir
iddo farw tua 1370. Cydnabyddir yn
gyffredinol mai ef yw'r mwyaf o
feirdd Cymru erioed, " a ' i ysblander
yn ddiymwad" chwedl T.H.Parry
Williams. Haeddai'r Academi Gymreig
ein gwerthfawrogiad gwresocaf am
gyflawni gwaith yr oedd mawr angen
ei wneud, ac y mae diolch arbennig
yn ddyledus i ' r Athro Geraint Gruffydd
a fu'n bennaf gyfrifol am yr holl
drefniadau. Gobeithio y bydd
pererindota cyson i Frogynin o hyn
allan, i dalu gwrogaeth i un o gewri
llenyddiaeth Ewrop, ac un o feibion
yr ardal hon. Cyn bo hir gobeithir
gweld codi mynegbost ger Neuadd y
Penrhyn i gyfarwyddo ymwelwyr tua.'r
fan.

ür Thomas Parry ym Mro Gynin

Ura Rachel Bromwich o flaen y gofeb

Sìoe Lwyddiannus Rhydypennau

Enillwyr y cwpanau yn Sioe Arddwriaethol ardal Rhydypennau, ddydd Sadwrn, Medi 10fed eleni. Enillydd
y cwpan am farciau ucha'r sioe (rhoddedig gan Mr a Mrs Gareth Raw-Rees) oedd Mrs E.Jones, Cwm-cae am
yr ail f lwyddyn yn olynol.

Swyddogion Sioe Rhydypennau: O'r chwith i'r dde, Mr T.Corfield, Mr Gareth Lewis, Mr lorwerth Jones,
Mr Cecil Phillips, Mrs Megan Davies, Mr John Jones, Mrs M.Lewis, Mrs L.Redington, Mr G.Raw-Rees
(Llywydd), Mrs Raw-Rees, Mrs Megan Davies, Mr H.Brewer, Mr W.B.Evans. Heb fod yn y I lun-Mr T.J.Hughes.


